
 

SKEDA E GJYKIMIT NË TRE SHKALLË 

 

Kolegji Administrativ i Gjykatës së Lartë i përbërë nga : 

 

Xhezair ZAGANJORI  - Kryesues 

Evelina QIRJAKO        - Anëtar 

Medi BICI                      - Anëtar 

 

në dhomë këshillimi më datë 05.02.2015 mori në shqyrtim çështjen administrative  

Nr. 00903/2013 Akti, që u përket palëve: 

 

PADITËS:                          Sadete Kalaveshi 

I PADITUR:                       Autoriteti Shëndetësor Rajonal Tiranë 

OBJEKTI:                          Deklarimin e pavlefshëm të vendimit nr. 1599, datë 10.11.2011 për 

                                         ndërprerjen e marrëdhënies së punës. 

  Detyrimin e palës së paditur të paguajë pagën e 12 muajve si dëmshpërblim 

për ndërprerjen e marrëdhënieve të punës në mënyrë të menjëhershme të 

pajustifikuar; pagën e 3 muajve për mosrespektim të afatit të njoftimit; 

pagën e 2 muajve për mosrespektim të procedurës së zgjidhjes së kontratës 

së punës; jo më pak se 15 ditë pagë për çdo vit të plotë pune -26 vite pune; 

të paguajë ditët e pushimeve vjetore. 

BAZA LIGJORE:                 Nenet 143, 144,153,155 të Kodit të Punës.  

 

Gjykata e Rrethit Gjyqësor Tiranë  me vendimin nr. 2555, datë 19.03.2012 ka vendosur:  

Pranimin e pjesshëm të padisë. 

Detyrimin e palës së paditur Autoriteti Shëndetësor Rajonal Tiranë të shpërblejë palën paditëse për 

pushimet vjetore  të pamarra të vitit 2011. Rrëzimin e padisë për kërkimet e tjera.   

 

Gjykata e Apelit Tiranë me vendimin nr. 58, datë 16.01.2013 ka vendosur: 

Ndryshimin e vendimit civil nr. 2555, datë 19.03.2012 të Gjykatës së Rrethit Gjyqësor Tiranë në këtë 

mënyrë: Pranimin e pjesshëm të padisë. Detyrimin e palës së paditur Autoriteti Shëndetësor Rajonal Tiranë 

të dëmshpërblejë paditësen Sadete Kalaveshi me pagën e dhjetë muajve për zgjidhjen e  menjëhershme dhe 

të pajustifikuar të marrëdhënies së punës; me pagën e dy muajve për mosrespektim të procedurave; me 

pagën e tre muajve për  mosrespektim të afateve të njoftimit. Detyrimin e palës së paditur të shpërblejë 

paditësen me pagën e trembëdhjetë muajve  për vjetërsi në punë, si dhe pagën e lejes së zakonshme për vitin 

2011. 

Pagesa të kryhet në masën e pagës që paditësja ka patur në momentin e largimit.  

Rrëzimin e kërkesës padisë për kërkimet tjera. 

 

Kundër vendimit nr. 58, datë 16.01.2013 të Gjykatës së Apelit Tiranë ka paraqitur rekurs pala  e 

paditur, Autoriteti Shëndetësor Rajonal Tiranë, e cila ka kërkuar prishjen e vendimit nr. 58, datë 

16.01.2013 të Gjykatës së Apelit Tiranë dhe lënien në fuqi të vendimit nr. 2555, datë 19.03.2012  të 

Gjykatës së Rrethit Gjyqësor Tiranë... 

*** 

 

Kolegji Administrativ i Gjykatës së Lartë, në bazë të nenit 63 të Ligjit 49/2012 “Për organizimin dhe 

funksionimin e gjykatave administrative dhe gjykimin e mosmarrëveshjeve administrative”. 

 

V E N D O S I 

 

Prishjen e vendimit nr. 58, datë 16.01.2013 të Gjykatës së Apelit Tiranë dhe lënien në fuqi të vendimit nr. 

2555, datë 19.03.2012 të Gjykatës së Rrethit Gjyqësor Tiranë. 

    Tiranë, më 05.02.2015 

Nr. 11241-00903-00-2013 i Regj. Themeltar 

Nr. 00 - 2015 - 1948  i Vendimit (58) 

